
IQTISODIY OʻSISHNI RAGʻBATLANTIRISHDA MILLIY IQTISODIYOTNI 

MODERNIZATSIYA QILISHNING XORIJ TAJRIBASI 

 

ИНОСТРАННЫЙ ОПЫТ МОДЕРНИЗАЦИИ НАЦИОНАЛЬНОЙ ЭКОНОМИКИ В 

ЦЕЛЯХ СОДЕЙСТВИЯ ЭКОНОМИЧЕСКОМУ РОСТУ 

 

FOREIGN EXPERIENCE OF MODERNIZING THE NATIONAL ECONOMY IN 

PROMOTING ECONOMIC GROWTH 

 

Mamanazarov Mansur Abduxakimovich 

Mirzo Ulugʻbek nomidagi Oʻzbekiston Milliy universiteti 

Marketing va bitiruvchilar bilan ishlash boʻlimi boshligʻi PhD., dotsent v.b. 

 

Annotatsiya 
Ushbu maqolada iqtisodiy oʻsishni ragʻbatlantirishda milliy iqtisodiyotni modernizatsiya 

qilishning xorijiy tajribalari tahlil qilingan. Rivojlangan davlatlarda amalga oshirilgan tarkibiy 

islohotlar, innovatsiyalarni joriy etish, raqamlashtirish, inson kapitalini rivojlantirish va 

investitsiyalarni ragʻbatlantirishning iqtisodiy oʻsishga taʼsiri oʻrganilgan. Tadqiqot natijasida 

Oʻzbekiston iqtisodiyotini modernizatsiya qilishning ustuvor yoʻnalishlari boʻyicha amaliy tavsiyalar 

ishlab chiqilgan. 

Kalit soʻzlar: iqtisodiy oʻsish, milliy iqtisodiyot, modernizatsiya, xorij tajribasi, innovatsiyalar, 

raqamli iqtisodiyot, investitsiyalar, inson kapitali, raqobatbardoshlik. 

 

В данной статье проанализирован зарубежный опыт модернизации национальной 

экономики в целях стимулирования экономического роста. Исследовано влияние структурных 

реформ, внедрения инноваций, цифровизации, развития человеческого капитала и 

стимулирования инвестиций на экономический рост в развитых странах. По результатам 

исследования разработаны практические рекомендации по приоритетным направлениям 

модернизации экономики Узбекистана. 

Ключевые слова: экономический рост, национальная экономика, модернизация, 

зарубежный опыт, инновации, цифровая экономика, инвестиции, человеческий капитал, 

конкурентоспособность. 

 

This article analyzes foreign experience in modernizing the national economy to stimulate 

economic growth. The impact of structural reforms, innovation implementation, digitalization, human 

capital development, and investment promotion on economic growth in developed countries is 

examined. Based on the research findings, practical recommendations were developed on the priority 

directions for modernizing the economy of Uzbekistan. 

Keywords: economic growth, national economy, modernization, foreign experience, 

innovations, digital economy, investments, human capital, competitiveness. 

 

Bugungi kunda jahon iqtisodiyotida yuz berayotgan tarkibiy oʻzgarishlar, sanoatning yangi 

texnologik bosqichga oʻtishi hamda raqamli iqtisodiyotning jadal rivojlanishi mamlakatlarning 

iqtisodiy oʻsish strategiyalarini qayta koʻrib chiqishni taqozo etmoqda. Xalqaro tajriba shuni 

koʻrsatadiki, iqtisodiy oʻsishning yuqori surʼatlarini taʼminlash va global bozorlarda 

raqobatbardoshlikni mustahkamlash iqtisodiyotning izchil modernizatsiyasi bilan chambarchas 

bogʻliqdir. Ayniqsa, ishlab chiqarishning texnologik yangilanishi, innovatsion faoliyatning 

kengayishi, sanoat tarmoqlarining diversifikatsiyasi hamda raqamli texnologiyalarning iqtisodiyotga 

joriy etilishi milliy iqtisodiyot rivojlanishining muhim omillari sifatida namoyon boʻlmoqda. 

Jahon amaliyotida iqtisodiyotni modernizatsiya qilish orqali iqtisodiy oʻsishni jadallashtirish 

boʻyicha turli yondashuvlar shakllangan. Xususan, Sharqiy Osiyo davlatlari eksportga yoʻnaltirilgan 

sanoatlashtirish modelidan samarali foydalangan boʻlsa, Yevropa mamlakatlari innovatsion 

rivojlanish va yuqori texnologiyalarni qoʻllash orqali iqtisodiy taraqqiyotga erishgan.  

Shu bilan birga, rivojlangan davlatlar tajribasi davlatning faol sanoat siyosati, investitsiyalarni 

ragʻbatlantirish, inson kapitalini rivojlantirish va ilmiy-tadqiqot faoliyatini qoʻllab-quvvatlash 

iqtisodiy modernizatsiyaning asosiy shartlaridan biri ekanligini koʻrsatmoqda. 

Oʻzbekistonda ham iqtisodiyotni modernizatsiya qilish, ishlab chiqarish quvvatlarini yangilash, 

innovatsion faoliyatni rivojlantirish va iqtisodiyotning raqobatbardoshligini oshirish boʻyicha keng 

koʻlamli islohotlar amalga oshirilmoqda. Bunday sharoitda xorijiy davlatlarning muvaffaqiyatli 

tajribalarini oʻrganish, ularning iqtisodiy oʻsishni ragʻbatlantirish mexanizmlarini tahlil qilish hamda 

milliy rivojlanish xususiyatlarini hisobga olgan holda amaliy tavsiyalar ishlab chiqish muhim ilmiy 

va amaliy ahamiyat kasb etadi. 

Adabiyotlar tahlili shuni koʻrsatadiki, iqtisodiy oʻsishni ragʻbatlantirishda milliy iqtisodiyotni 

modernizatsiya qilishning nazariy asoslari yetarlicha shakllangan boʻlsa-da, zamonaviy sharoitlarda 

raqamli transformatsiya, yashil iqtisodiyot, urbanizatsiya, innovatsion klasterlar va hududiy 

rivojlanish omillarining oʻzaro bogʻliqligini kompleks baholashga qaratilgan tadqiqotlar hali ham 

dolzarbligicha qolmoqda.  

Shu bois mazkur yoʻnalishda ilmiy izlanishlarni davom ettirish iqtisodiy oʻsishning yangi 

manbalarini aniqlash va milliy iqtisodiyotning raqobatbardoshligini oshirish uchun muhim ilmiy-

amaliy ahamiyatga ega. 

Milliy iqtisodiyotni modernizatsiya qilish va iqtisodiy oʻsishni ragʻbatlantirish masalalari 

iqtisodiyot fanining eng muhim tadqiqot yoʻnalishlaridan biri hisoblanadi. Jahon iqtisodiyotida 

globallashuv, raqamlashtirish va innovatsion rivojlanish jarayonlarining jadallashuvi milliy 

iqtisodiyotlarning raqobatbardoshligini oshirish uchun modernizatsiya siyosatini amalga oshirishni 

taqozo etmoqda. 

Milliy iqtisodiyotni modernizatsiya qilish va iqtisodiy oʻsishni ragʻbatlantirish masalalari 

koʻplab xorijiy iqtisodchi olimlar tomonidan tadqiq etilgan. Xususan, F.Perru, J.Monne, P.Krugman 

va E.Gleyzerlarning ilmiy qarashlari ushbu yoʻnalishdagi tadqiqotlar uchun muhim nazariy asos 

boʻlib xizmat qiladi.  

Shunday qilib, Fransuz iqtisodchisi F.Perru iqtisodiy rivojlanishning “oʻsish qutblari” 

nazariyasini ishlab chiqqan. Olimning fikricha, iqtisodiy oʻsish barcha hududlarda bir xil surʼatlarda 

kechmaydi, balki iqtisodiyotning yetakchi tarmoqlari va markazlarida shakllanadigan rivojlanish 

qutblari orqali yuzaga keladi. Shu sababli iqtisodiyotni modernizatsiya qilishda yuqori texnologiyali 

sanoat tarmoqlarini rivojlantirish, innovatsion markazlarni shakllantirish va investitsiyalarni ustuvor 

yoʻnalishlarga yoʻnaltirish muhim ahamiyat kasb etadi. 

Bundan tashqari, J.Monne davlat va xususiy sektor hamkorligiga asoslangan indikativ 

rejalashtirish konsepsiyasini ilgari surgan. Uning qarashlariga koʻra, iqtisodiy modernizatsiya 

jarayonlari bozor mexanizmlari bilan bir qatorda davlat tomonidan strategik muvofiqlashtirilishi 

zarur. Shu maqsadda iqtisodiyotning ustuvor tarmoqlari boʻyicha uzoq muddatli rivojlanish 

dasturlarini ishlab chiqish va investitsiya siyosatini samarali tashkil etish iqtisodiy oʻsishning muhim 

omili hisoblanadi. 

Shu o‘rinda, Amerikalik iqtisodchi P.Krugman yangi iqtisodiy geografiya nazariyasini ishlab 

chiqib, iqtisodiy oʻsishning asosiy manbalaridan biri sifatida hududiy aglomeratsiyalar va ishlab 

chiqarishning geografik konsentratsiyasini koʻrsatadi. Olimning taʼkidlashicha, transport 

xarajatlarining kamayishi, infratuzilmaning rivojlanishi va iqtisodiy faollikning yirik markazlarda 

jamlanishi mehnat unumdorligi hamda investitsion jozibadorlikni oshiradi. Bu esa milliy 

iqtisodiyotni modernizatsiya qilish va raqobatbardoshlikni kuchaytirishda muhim omil hisoblanadi. 

Shu bilan bir qatorda, E.Gleyzer zamonaviy iqtisodiy oʻsishda urbanizatsiya va inson 

kapitalining roliga alohida eʼtibor qaratadi. Uning fikricha, shaharlar innovatsiyalar, bilimlar 

almashinuvi va malakali mehnat resurslarining markazi boʻlib, iqtisodiy rivojlanishning asosiy 

drayveri hisoblanadi. Shu bois iqtisodiyotni modernizatsiya qilish jarayonida urbanizatsiyani 

jadallashtirish, taʼlim sifatini oshirish va inson kapitaliga investitsiyalarni koʻpaytirish iqtisodiy 

oʻsishni taʼminlashning muhim shartlaridan biridir. 

Ushbu tadqiqotda qoʻllanilgan metodologiya iqtisodiy oʻsishni ragʻbatlantirishda milliy 

iqtisodiyotni modernizatsiya qilishning xorijiy tajribalarini oʻrganish va ularning samaradorligini 

baholashga qaratilgan. Tahliliy jarayonda tahlil va sintez, abstrakt-mantiqiy fikrlash, qiyosiy 

taqqoslash, tanqidiy yondashuv, ilmiy kuzatish umumlashtirish hamda statistik maʼlumotlarni tahlil 

qilish metodlaridan foydalanildi. 

Jahon tajribasi shuni koʻrsatadiki, iqtisodiy oʻsishni taʼminlashda milliy iqtisodiyotni 

modernizatsiya qilish muhim strategik omillardan biri hisoblanadi. Rivojlangan va yangi 

industriallashayotgan davlatlar tajribasi tahlili natijalari modernizatsiya jarayonlari iqtisodiyotning 

tarkibiy tuzilishini takomillashtirish, mehnat unumdorligini oshirish, innovatsion faoliyatni 

ragʻbatlantirish hamda xalqaro raqobatbardoshlikni kuchaytirishga xizmat qilishini koʻrsatmoqda. 

Xususan, Janubiy Koreya tajribasida sanoatni texnologik yangilash va ilmiy-tadqiqot 

faoliyatiga katta hajmdagi investitsiyalarni yoʻnaltirish natijasida yuqori texnologiyali ishlab 

chiqarish tarmoqlari shakllangan.  

Germaniyada esa “Industry 4.0” konsepsiyasi asosida ishlab chiqarish jarayonlarini 

raqamlashtirish va avtomatlashtirish mehnat unumdorligini sezilarli darajada oshirishga imkon 

bergan. 

Xitoy tajribasi davlat tomonidan sanoat siyosatini faol qoʻllab-quvvatlash, infratuzilmaga yirik 

investitsiyalar kiritish hamda eksportga yoʻnaltirilgan ishlab chiqarishni rivojlantirish orqali iqtisodiy 

oʻsish surʼatlarini jadallashtirish mumkinligini tasdiqlaydi.  

Singapur misolida esa inson kapitaliga investitsiyalar, qulay biznes muhiti va innovatsion 

ekotizimni shakllantirish iqtisodiy rivojlanishning asosiy omili sifatida namoyon boʻlmoqda. 

 

1 — jadval 

Xorijiy davlatlarda milliy iqtisodiyotni modernizatsiya qilishning asosiy yoʻnalishlari va 

ularning iqtisodiy oʻsishga taʼsiri [1] 

Mamlakat Modernizatsiyaning 

asosiy yoʻnalishi 

Amalga oshirilgan 

chora-tadbirlar 

Erishilgan natijalar 

Janubiy 

Koreya 

Yuqori texnologiyali 

sanoatni rivojlantirish 

Ilmiy-tadqiqot 

ishlanmalariga 

investitsiyalar, 

texnoparklar tashkil etish 

Elektronika va 

avtomobilsozlikda jahon 

yetakchiligiga erishildi 

Germaniya Sanoatni raqamlashtirish 

(Industry 4.0) 

Ishlab chiqarishni 

avtomatlashtirish, raqamli 

texnologiyalarni joriy 

etish 

Mehnat unumdorligi va 

mahsulot sifati oshdi 

Xitoy Sanoatlashtirish va 

eksportga yoʻnaltirilgan 

rivojlanish 

Maxsus iqtisodiy zonalar, 

infratuzilma loyihalari, 

investitsiyalarni jalb qilish 

Yuqori iqtisodiy oʻsish 

surʼatlari va eksport 

hajmining ortishi 

Singapur Inson kapitali va 

innovatsiyalar 

Taʼlim tizimini 

modernizatsiya qilish, 

biznes muhitini yaxshilash 

Yuqori 

raqobatbardoshlik va 

investitsion jozibadorlik 

Yaponiya Texnologik 

modernizatsiya va sifat 

menejmenti 

Lean manufacturing, 

Kaizen tizimi, ilm-fan va 

ishlab chiqarish 

integratsiyasi 

Resurslardan samarali 

foydalanish va 

mahsuldorlikning 

oshishi 

Quyida keltirilgan jadval ma’lumotlari shuni ko‘rsatadiki, iqtisodiy o‘sishni rag‘batlantirishda 

milliy iqtisodiyotni modernizatsiya qilishning asosiy omillari sifatida innovatsiyalar, raqamlashtirish, 

inson kapitalini rivojlantirish, infratuzilmani takomillashtirish va investitsiyalarni faol jalb etish 

muhim ahamiyat kasb etadi. 

Xususan, Janubiy Koreya va Yaponiya tajribasi texnologik rivojlanish hamda innovatsion 

faoliyatning iqtisodiy o‘sishga ta’sirini namoyon etsa,  

Germaniya tajribasi raqamli transformatsiyaning mehnat unumdorligini oshirishdagi rolini 

tasdiqlaydi.  

Xitoy tajribasi sanoatlashtirish va eksportni ragʻbatlantirish orqali iqtisodiy oʻsishni 

jadallashtirish mumkinligini koʻrsatadi.  

Singapur tajribasi esa inson kapitali va qulay biznes muhitining barqaror iqtisodiy 

rivojlanishdagi ustuvor ahamiyatini yoritadi. 

 
1 – rasm. Milliy iqtisodiyotni modernizatsiya qilishning xorij tajribasi asosida iqtisodiy 

oʻsishni taʼminlash mexanizmi [2] 

 

Shunday qilib, milliy iqtisodiyotni modernizatsiya qilishning xorij tajribasi asosida iqtisodiy 

oʻsishni ragʻbatlantirishning maqsadlari, ustuvor vazifalari va kutilayotgan natijalari oʻzaro bogʻliq 

holda aks ettirilgan. Unda iqtisodiyotning raqobatbardoshligini oshirish, mehnat unumdorligini 

yuksaltirish va aholi farovonligini taʼminlash modernizatsiya jarayonining asosiy maqsadlari sifatida 

belgilangan.  

Shu bilan birga, sanoat tarmoqlarini texnologik yangilash, innovatsion faoliyatni rivojlantirish, 

raqamli iqtisodiyot elementlarini keng joriy etish, investitsion muhitni yaxshilash, inson kapitalini 

rivojlantirish hamda transport va ijtimoiy infratuzilmani takomillashtirish kabi ustuvor vazifalar 

iqtisodiy oʻsishning muhim omillari sifatida namoyon boʻladi.  

Milliy iqtisodiyotni modernizatsiya qilishning asosiy yoʻnalishlari va ularning oʻzaro 

bogʻliqligi aks ettirilgan iqtisodiy oʻsishni taʼminlash raqobatbardosh milliy iqtisodiyotni 

shakllantirish hamda aholi farovonligini oshirish modernizatsiya jarayonining bosh maqsadi 

hisoblanadi. Ushbu maqsadga erishishda iqtisodiyotni diversifikatsiya qilish, innovatsiyalar va 

zamonaviy texnologiyalarni joriy etish, inson kapitalini rivojlantirish, investitsion muhitni yaxshilash 

hamda institutsional islohotlarni amalga oshirish muhim ahamiyat kasb etadi.  

2 – rasm. Iqtisodiy oʻsishni ragʻbatlantirishda milliy iqtisodiyotni modernizatsiya 

qilishning maqsadi va ustuvor yoʻnalishlari [3] 

 

Xususan, iqtisodiyotni diversifikatsiya qilish yangi ishlab chiqarish tarmoqlarini shakllantirish 

va bozorlarni kengaytirishga xizmat qilsa, innovatsion texnologiyalarni joriy etish korxonalar 

faoliyatining samaradorligini oshirishga imkon yaratadi.  

Shu bilan birga, taʼlim sifati va kasbiy koʻnikmalarni rivojlantirish orqali inson kapitalining 

mustahkamlanishi mehnat unumdorligini oshirishning muhim omili hisoblanadi. Investitsion va 

moliyaviy muhitning takomillashuvi iqtisodiyotga qoʻshimcha kapital oqimini jalb etishga xizmat 

qilsa, institutsional islohotlar iqtisodiy boshqaruvning samaradorligi va shaffofligini oshiradi. 

Yuqoridagi fikr va tahlillardan kelib chiqib, quyidagi muhim xulosalar chiqarildi va muayyan 

natijalarga erishildi. Iqtisodiy oʻsishni ragʻbatlantirishda milliy iqtisodiyotni modernizatsiya qilish 

muhim strategik ahamiyatga ega. Xorijiy davlatlar tajribasi tahlili innovatsiyalarni joriy etish, 

iqtisodiyotni diversifikatsiya qilish, raqamli texnologiyalardan keng foydalanish, investitsion muhitni 

yaxshilash va inson kapitalini rivojlantirish barqaror iqtisodiy oʻsishning asosiy omillari ekanligini 

tasdiqladi. Jumladan, rivojlangan davlatlarda amalga oshirilgan modernizatsiya siyosati ishlab 

chiqarish samaradorligini oshirish, eksport salohiyatini kengaytirish va iqtisodiyotning xalqaro 

raqobatbardoshligini mustahkamlashga xizmat qilgan.  

Shu bois, Oʻzbekistonda ham iqtisodiyot tarmoqlarini texnologik jihatdan yangilash, 

innovatsion faoliyatni qoʻllab-quvvatlash hamda investitsiyalarni faol jalb etishga qaratilgan chora-

tadbirlarni izchil davom ettirish maqsadga muvofiqdir. Bu esa uzoq muddatli istiqbolda milliy 

iqtisodiyotning barqaror rivojlanishi va aholi farovonligining oshishiga xizmat qiladi. 

